
AUTORITETI I KONKURRENCËS 

KOMISIONI I KONKURRENCËS  

 

 

VENDIM 

Nr. 641, Datë 25.07.2019   

“Mbi zbatimin periodik të Vendimit të Komisionit të Konkurrencës nr. 567, datë 

07.11.2018 nga ndërmarrja “EMS-Albanian Port Operator” SHPK” 

 

Komisioni i Konkurrencës me pjesëmarrjen e: 

 

 

 

 

Në mbledhjen e tij të datës 25.07.2019, shqyrtoi çështjen me: 

Objekti: Raportimi periodik i “EMS-Albanian Port Operator” SHPK në 

zbatim të Vendimit të Komisionit të Konkurrencës nr. 567, datë 

07.11.2018 “Për mbylljen e procedurës së hetimit të thelluar ndaj 

ndërmarrjes “EMS-Albanian Port Operator” SHPK, në tregun e 

shërbimit të ngarkim-shkarkimit dhe aktivitetet e lidhura me to, për 

mallrat rifuxho në Terminalin Lindor të Portit të Durrësit dhe 

dhënien e disa rekomandimeve”” 

 

Baza Ligjore: Neni 8, neni 24, shkronja (d), neni 26, neni 70 i Ligjit Nr. 9121, 

datë 28.07.2003 “Për Mbrojtjen e Konkurrencës”, i ndryshuar 

(Ligji Nr. 9121/2003). 

 

Komisioni i Konkurrencës, pas shqyrtimit të relacionit të Sekretarit të Përgjithshëm 

mbi zbatimin e Vendimit të Komisionit të Konkurrencës nr. 567, datë 07.11.2018 nga 

ndërmarrja “EMS-Albanian Port Operator” SHPK, për tremujorin e dytë të raportimit, 

 

VËREN SE : 

1. Në zbatim të vendimeve të Komisionit të Konkurrencës nr. 567/2018 (pika III), si dhe 

nr. 608/2019 (pika 4), ndërmarrja EMS APO nëpërmjet shkresës së saj nr. 93/1 prot, 

datë 17.05.2019 dhe nr. 93/2 prot, datë 12.06.2019, ka raportuar pranë Autoritetit të 

Konkurrencës lidhur me ecurinë e zbatimit të rekomandimeve të dhëna për periudhën 

15 shkurt-15 maj 2019.  

2. Nga raportimi i bërë si më sipër rezulton se shërbimet e ngarkim-shkarkimit të anijeve 

në terminalin Lindor janë kryer nga vetë ndërmarrja EMS APO sipas objektit të 

kontratës koncesionare, duke mos hyr në marrëdhënie kontraktore me shoqëritë 

stivadore. 

3. EMS ka paraqitur kontratat model që lidhen me përdoruesit e terminalit për 

shkarkimin ose ngarkimin e anijeve. Këto kontrata Tip përdoren nga EMS me çdo 

përdorues porti në çdo rast kur kërkohet përpunimi i anijeve për kryerjen e procesit të 

ngarkimit apo shkarkimit. Ato përmbajnë të drejtat dhe detyrimet e të dyja palëve me 

qëllim realizimin e procesit të përpunimit të anijes. Kushtet e vendosura në këto 

kontrata janë të njëjta për të gjithë përdoruesit e portit dhe të lidhura me objektin e 

këtyre kontratave. 

 

4. EMS APO ka paraqitur evidencën e tremujorit të fundit të përpunimit të anijeve dhe 

Akt-Rakordimet e mbajtura me Njësinë e Monitorimit pranë APD-së. Konkretisht: 

EMS ka paraqitur Proces-verbalet mbi rakordimin e anijeve të përpunuara në 

Terminalin Lindor gjatë muajit Shkurt, Mars dhe Prill si dhe akt-rakordimet përkatëse, 

nga ku rezulton se: përpunimi i anijeve është bërë sipas datës së mbërritjes së anijes 

duke respektuar parimin “kush hyn i pari, shërbehet i pari”. Gjithashtu kjo rezulton 

edhe nga “Raporti mbi performancën e anijes” për periudhën 15 shkurt-15 maj, 

depozituar nga EMS APO. 

 

5. EMS APO ka paraqitur draft-marrëveshjen për shërbimet stivadore në Terminalin 

Lindor të Portit të Durrësit, të rishikuar në kuadër të vendimin të Komisionit të 

Konkurrencës nr. 608, datë 10.04.2019, nga ku rezulton se kryesisht janë reflektuar 

konstatimet e bëra nga Komisioni i Konkurrencës. Mbetet e pandryshuar Shtojca C 

“Shpërblimi për Stivadorin”, ku pjesa e fitimit të stivadorit, shprehur në përqindje mbi 

tarifat përkatëse, vazhdon të rezultojë shumë më e ulët se ajo e parashikuar në 

kontratat e para të lidhura nga EMS APO me ndërmarrjet stivadore. 

 

6. Referuar sa më sipër dhe në respektim të Kontratës Konçesionare sipas së cilës 

Koncesionari EMS APO nuk mund të transferojë detyrimet e tij pa miratimin paraprak 

nga Autoriteti Kontraktor (MIE) me të cilin është lidhur kontrata e koncesionit, 

vlerësojmë të rëndësishëm bashkëpunimin midis tyre për nxjerrjen e një drafti të 

përbashkët, ku të reflektohen interesat e të gjitha palëve të interesuara. 

 

PËR KËTO ARSYE: 

Komisioni i Konkurrencës, bazuar në nenin 8, nenin 24, shkronja (d) dhe 70 të Ligjit 

Nr. 9121, datë 28.07.2003 “Për Mbrojtjen e Konkurrencës”, i ndryshuar, 

VENDOSI: 

1. Ndërmarrja “EMS-Albanian Port Operator” SHPK në respektim të VKK nr. 

567/2018, pika I/b), si dhe VKK nr. 608/2019, pika 3, ta përcjellë draft kontratën e 

rishikuar për shërbimet stivadore pranë Ministrisë së Infrastrukturës dhe Energjisë, 

me qëllim bashkëpunimin për nxjerrjen e një drafti të përbashkët, ku të reflektohen 

interesat e të gjitha palëve të interesuara. 

 

2. Të njoftohet Autoriteti i Konkurrencës në lidhje me draft - kontratën e përbashkët nga 

ana e EMS-së. 

 

3. Ngarkohet Sekretari i Përgjithshëm për zbatimin e këtij vendimi dhe njoftimin e 

palëve të interesuara. 

Ky vendim hyn në fuqi menjëherë. 

KOMISIONI I KONKURRENCËS 


